
Poštovani sportisti i sportski radnici,
Poštovani prijatelji,
 
Sa zadovoljstvom vam predstavljamo 
najnovije izdanje elektronskog Newsletter-a 
Olimpijskog komiteta BiH. Protekla 
dva mjeseca su bila bogata sportskim 
događajima, susretima i inicijativama koje 
odražavaju našu zajedničku posvećenost 
razvoju sporta i podršci našim olimpijcima 
i sportistima. 

U ovom izdanju donosimo vam pregled ključnih aktivnosti, kao i uspjeha 
bosanskohercegovačkih sportista na domaćim i međunarodnim takmičenjima. 

Olimpijski komitet Bosne i Hercegovine nastavlja da unapređuje saradnju sa sportskim 
savezima i institucijama BiH, nastavljajući permanentan rad i djelovanje u cilju 
poboljšanja uslova za olimpijce, vrhunske sportiste i razvoj naših mladih talenata za 
čiju podršku je neophodno riješiti sistemsko finansiranje vrhunskog sporta u Bosni i 
Hercegovini.
 
Protekli mjesec je promovisano kapitalno djelo, publikacija Olimpijskog komiteta Bosne 
i Hercegovine „Evaluacija olimpijskog sportskog sistema Bosne i Hercegovine“,  prvo 
djelo u Bosni i Hercegovini koje na sveobuhvatan način evaluira olimpijske sportske 
saveze BiH u kontekstu domaćeg sportskog sistema i u odnosu na sportske sisteme iz 
regiona. Knjiga proširuje znanje o postojećim strukturama i praksama u bh. sportu, te 
osvjetljava potrebu za strateškim planiranjem i implementacijom promjena koje su od 
suštinskog značaja za unapređenje sportskog sistema u BiH, te vjerujemo da će knjiga 
biti osnova za nadolazeće pozitivne promjene.

Olimpijski komitet BiH je održao Izbornu sjednicu Generalne skupštine, te sa 
novoizabranim rukovodstvom nastavlja snažno olimpijski put u mandatnom periodu 
2024-2028 uz olimpijski moto BRŽE, VIŠE, JAČE...ZAJEDNO.

Nadamo se da ćete u ovom izdanju pronaći inspiraciju i informacije koje će vam 
dodatno približiti naš rad i aktivnosti. Hvala vam na kontinuiranoj podršci i povjerenju. 

S poštovanjem,

Akademik prof. dr Izet Rađo
Predsjednik OK BiH

Olimpijski komitet BiH osnovan je 04. juna 1992. 
godine u Sarajevu.

Prvi Izvršni komitet sačinjavali su istaknuti 
olimpijci, sportisti i sportski radnici: Mirza 
Delibašić, Mirsad Fazlagić, Čedo Gojković, 
Ahmed Karabegović, Dragan Nožica, Ante Raos, 
Mehmed Sokolović, Miroslav Šipek i Katica 
Šporer.

Funkciju prvog Predsjednika Olimpijskog 
komiteta BiH obnašao je Stjepan Kljuić, dok je 
funkciju generalnog sekretara obnašao Izudin 
Filipović.

Olimpijski komitet Bosne i Hercegovine postao je pridruženi član Međunarodnog 
olimpijskog komiteta 23. jula 1992. godine, a već 24. septembra 1993. primljen je u 
punopravno članstvo što predstavlja zvanični datum pristupanja OK BIH u članstvo 
MOK-a.

Prvi nastup BiH Olimpijskog tima zabilježen je na Olimpijskim igrama u Barceloni 
1992. godine, a članovi naše delegacije bili su sljedeći sportisti i treneri:

Ovaj nastup bh. sportista na Olimpijskim igrama u Barceloni 1992. godine bio je 
simbolična pobjeda ljudi i sportskih radnika koji su se borili za očuvanje olimpijskog 
naslijeđa i povezanosti sa svjetskom sportskom zajednicom i koji je direktno povezan 
sa težnjom svih sportista BiH i članova OK BiH da postanu punopravna članica 
Olimpijskog komiteta, što se i dogodilo godinu dana nakon njihovog međunarodnog 
nastupa u Barceloni.

Cijeli tekst pročitajte OVDJE.

OLIMPIJSKI KOMITET BOSNE I HERCEGOVINE OBILJEŽIO 31. GODINU OD 
PRIJEMA U SVJETSKU OLIMPIJSKU PORODICU (MOK)

ATLETIKA
Kada Delić-Selimović
Dragan Mustapić
Mirsada Burić
Zlatan Saračević
Želimir Mladinović, trener

DIZANJE TEGOVA
Mehmed Skender
Mlađan Talić, trener

JUDO
Vlado Paradžik
Branislav Crnogorac, trener

KAJAK
Aleksandar Đurić

PLIVANJE
Anja Margetić
Janko Gojković
Nataša Gojković, trener

STRELJAŠTVO
Mirjana Horvat

https://okbih.ba/bs/novosti/ok-bih-obiljezava-31-godinu-od-prijema-u-svjetsku-olimpijsku-porodicu-mok/2521

U prostorijama Olimpijskog komiteta Bosne i Hercegovine održana je 6. Generalna 
skupština Olimpijskog komiteta Bosne i Hercegovine na kojoj su prezentirani i 
jednoglasno usvojeni „Rekapitulacija aktivnosti OK BiH u mandatnom periodu 
2020-2024„ i „Rekapitulacija finansijskih tokova OK BiH u mandatnom periodu 2020-
2024“. 

Usvajanjem navedenih rekapitulacija, formalno je završen mandatni period organa 
i tijela OK BiH za protekle četiri godine koje je predvodilo Predsjedništvo OK BiH u 
sastavu Marijan Kvesić, prof. dr Milanko Mučibabić i prof. dr Izet Rađo.

Prezentiran je i sveobuhvatan Izvještaj o realizovanim projektima OK BiH i učešću naših 
najboljih sportista na višesportskim olimpijskim takmičenjima u četverogodišnjem 
ciklusu  2020 – 2024.

U proteklom periodu OK BiH je učestvovao na 11 takmičenja, sa 161 sportistom i 
osvojeno je 10 medalja od kojih je najsjajnija srebrena Nedžada Husića na Evropskim 
igrama. 

Fascinantan je podatak da je OK BiH za 4 godine osmislio, aplicirao, realizirao i 
opravdao  123  projekta, ta da je na račun sportista, sportskih saveza BiH ili u sportski 
sistem BiH ubrizgao  3.357.833,05 KM nebudžetskog novca OK BiH, stvarajući što 
povoljniji ambijent za sportiste i sportske radnike.

OK BiH je u ovom periodu stipendirao 63 vrhunskih sportista i mladih nada, 
potencijalnih olimpijaca. 

U mandatu 2020-2024, u članstvo OK BiH svečano su primljene i tri nove članice: 
Karling savez BiH, Kik boks savez BiH i Savez tajlandskog boksa BiH.

OLIMPIJSKI KOMITET BIH ODRŽAO REDOVNU I IZBORNU SKUPŠTINU

Sjednica je završena svečanim činom promovisanja počasnih članova OK BiH. Naime, 
Marijan Kvesić i prof. dr Milanko Mučibabić su odlučili da se ne žele kandidovati 
za novi mandatni period, te su na prijedlog aktualnog predsjednika prof. dr Izeta 
Rađe, Izvršnog komiteta OK BiH, a uz verifikaciju Skupštine OK BiH jednoglasno 
promovisani u „Počasne predsjednike OK BiH“, što predstavlja prvu promociju ove 
vrste u OK BiH. Na Generalnoj skupštini OK BiH, posthumno je promovisan i bivši 
predsjednik Siniša Kišić za počasnog predsjednika. Ova odluka odražava priznanje 
njegovom doprinosu i značaju u radu, kao i poštovanju koje je stekao među članovima 
organizacije i Olimpijskog pokreta BiH. Posthumno imenovanje naglašava njegovu 
ulogu i doprinos čak i nakon njegove smrti, čime se čuva sjećanje na njegovu ličnost 
i djelo.

Nakon završetka 6. Generalne skupštine OK BiH održana je Izborna skupština OK 
BiH, na kojoj su izabrani organi i tijela OK BiH za novi četvorogodišnji ciklus (2024 – 
2028). U Predsjedništvo OK BiH su izabrani: prof. dr Izet Rađo, Vico Zeljković i Davor 
Komšić koji su dobili podršku za vođenje krovne sportske institucije u narednom 
četvorogodišnjem mandatu. U Izvršni komitet OK BiH su izabrani članovi Skupštine 
OK BiH i to: Tanja Karišik-Košarac, Hamza Alić, Tomislav Cvitanušić, Kornelija Leko, 
Franjo Zadro, Nikola Stanković, Suad Kaknjo, Slobodan Grahovac, Nihad Selimović, 
Ivan Brkić. Više na linku OVDJE.

https://okbih.ba/bs/novosti/olimpijski-komitet-bih-odrzao-redovnu-i-izbornu-skupstinu/2543

Predsjedavajući Predsjedništva BiH 
dr Denis Bećirović u prostorijama 
Predsjedništva Bosne i Hercegovine 
primio je čelnike Olimpijskog komiteta 
BiH i bh. tim OI Pariz 2024.

Predsjedavajući dr Bećirović čestitao je 
prisutnim olimpijcima na ostvarenim 
rezultatima i olimpijskim normama, 
te predstavljanju i promociji Bosne i 
Hercegovine na najvećoj sportskoj smotri 
svijeta.

U razgovoru dr Bećirovića sa čelnicima OK 
BiH, olimpijcima i trenerima,  postignuta je 
saglasnost da je potrebno ojačati i integrisati 
sportski sistem BiH na svim nivoima  kako bi 
na predstojećim Ljetnim olimpijskim igrama 
u LA 2028 imali znatno više olimpijaca koji će 
konkurisati za najviša olimpijska odličja.

Također je usaglašeno da se bar jednom 
godišnje evaluira stanje sportskog sistema 
BiH  i podrška najboljim sportistima, sportskim 

savezima BiH kao i OK BiH, krovnoj 
sportskoj organizaciji u državi, a sve u 
skladu sa zaključcima „Okruglog stola 
OK BiH “koji detektiraju goruće probleme 
bh. vrhunskog sporta i načine za njihovo 
prevazilaženje.

Naši najbolji sportisti - olimpijci,  zahvalili 
su na podršci dr Bećirovića u Parizu, gdje 
ih je posjetio, kao i na  prijemu  u zgradi 
Predsjedništva Bosne i Hercegovine, 
što svakako podiže optimizam i moral 
sportistima i Olimpijskoj porodici u 
njihovom nadanju za postizanje novih 
vrhunskih sportskih rezultata.

Na inicijativu Olimpijskog komiteta BiH Predsjedavajući dr Bećirović je prihvatio da 
Predsjedništvo BiH u budućnosti bude stalni pokrovitelj Izbora sportiste godine u organizaciji 
OK BiH.

Dr Bećirović je prvi Predsjedavajući Predsjedništva BiH koji je posjetio olimpijce na 
olimpijskim igrama i upriličio doček olimpijcima nakon Igara, na čemu se Olimpijski 
komitet BiH zahvaljuje, te se radujemo nastavku buduće uspješne saradnje sa institucijom 
Predsjedništva Bosne i Hercegovine.

PRIJEM OLIMPIJACA, TRENERA I ČELNIKA OK BIH KOD 
PREDSJEDAVAJUĆEG PREDSJEDNIŠTVA BIH DR BEĆIROVIĆA

Olimpijski komitet Bosne i Hercegovine sa zadovoljstvom 
najavljuje da će se ovogodišnja tradicionalna manifestacija Izbor 
sportiste godine u organizaciji OK BiH realizovati pod visokim 
pokroviteljstvom predsjedavajućeg Predsjedništva BiH dr. Denisa 
Bećirovića.

Događaj kojim proslavljamo najveće uspjehe i dostignuća 
naših sportista, trenera, timova, zaslužnih sportskih radnika i 
pojedinaca koji daju nemjerljiv doprinos promociji i unaprjeđenju 
sporta Bosne i Hercegovine će se održati u decembru mjesecu 
tekuće godine. Pokroviteljstvo predsjedavajućeg Predsjedništva 
BiH dr. Denisa Bećirovića dogovoreno je tokom prijema koji je 

predsjedavajući Predsjedništva BiH dr Bećirović upriličio za BiH Olimpijski tim Pariz 2024 
i čelnike Olimpijskog komiteta BiH. Tokom prijema je razgovarano i o sportskom sistemu 
Bosne i Hercegovine, realnim potrebama i neophodnim koracima kako bi poboljšali uslove 
i kreirali sistemske programe koji će imati dugoročne pozitivne uticaje na unaprjeđenje 
ambijenta za rad i razvoj vrhunskih sportista, sportskih saveza BiH i sporta u cjelini. Ovim 
putem još jednom upućujemo iskrenu zahvalnost predsjedavajućem Predsjedništva BiH 
dr. Denisu Bećiroviću na prijemu i visokom pokroviteljstvu predstojeće manifestacije Izbor 
sportiste godine, što je posebna čast za Olimpijsku porodicu Bosne i Hercegovine.

BH TELECOM I OLIMPIJSKI KOMITET BIH SU POTPISALI NOVI SPONZORSKI 
UGOVOR
U prostorijama Olimpijskog komiteta 
Bosne i Hercegovine, generalni 
direktor BH Telecoma Amel 
Kovačević i predsjednik OK BiH, prof. 
dr Izet Rađo, svečano su potpisali 
novi sponzorski ugovor, kojim je 
nastavljena višedecenijska saradnja. 
Potpisivanju Ugovora prisustvovali su i 
potpredsjednici OK BiH Marijan Kvesić 
i prof. dr. Milanko Mučibabić, generalni 
sekretar doc. dr. Said Fazlagić, te članovi 
Izvršnog komiteta OK BiH. Kompanija 
BH Telecom više od dvije decenije pruža 
podršku Olimpijskom komitetu BiH, te je 
postala neizostavan partner u razvoju i 
promociji olimpijskih vrijednosti u zemlji. Ova dugogodišnja saradnja naglašava posvećenost 
BH Telecoma sportu i olimpijskom pokretu, dok se njihova kontinuirana podrška proteklih 
godina ističe kao ključni faktor u uspješnim sportskim projektima.
Pored Olimpijskog komiteta Bosne i Hercegovine, BH Telecom podržava i uvijek je podržavao 
najbolje sportiste i olimpijce, te mnoge sportske događaje i manifestacije, na čemu je OK 
BIH iznimno zahvalan. 

IZBOR SPORTISTE GODINE 2024 POD VISOKIM POKROVITELJSTVOM 
PREDSJEDAVAJUĆEG PREDSJEDNIŠTVA BIH DR. DENISA BEĆIROVIĆA

U Ambasadi Francuske u Sarajevu održan je 
prijem u čast Olimpijskog i Paraolimpijskog 
tima Bosne i Hercegovine, koji su učestvovali 
na Olimpijskim i Paraolimpijskim igrama u 
Parizu. Na prijemu su prisustvovali olimpijci, 
paraolimpijci, članovi stručnih štabova, 
predstavnici Olimpijskog komiteta BiH, 
Paraolimpijskog komiteta BiH, te brojne 
zvanice.

Ambasador Francuske u BiH, NJ.E. Francois 
Delmas, čestitao je sportistima na njihovim 
postignućima i pohvalio njihov trud i 
borbenost u duhu olimpijskih vrijednosti 
koje su pokazali na Igrama.

“Bosanskohercegovački tim je dokazao da 
sport prevazilazi sve granice i da ujedinjuje 
ljude. Vaša predanost, disciplina i borbeni 
duh su inspiracija za sve nas i Francuska je ponosna što je bila domaćin Igara na 
kojima ste učestvovali i predstavili Bosnu i Hercegovinu u najboljem svjetlu,” 
istakao je Ambasador. Osvrnuvši se na izuzetnu saradnju Ambasade sa Olimpijskim 
i Paraolimpijskim komitetom Bosne i Hercegovine, NJ.E. Francois Delmas je 
izrazio nadu da će Bosna i Hercegovina svoj olimpijski put nastaviti organizacijom 
Olimpijskih igara za mlade 2032. godine.

Ispred Olimpijskog komiteta Bosne i Hercegovine, potpredsjednik prof. dr Milanko 
Mučibabić je zahvalio Ambasadoru na prijemu i podršci tokom cjelokupnog 
olimpijskog ciklusa. Potpredsjednik prof. dr Mučibabić je pohvalio izuzetnu 
organizaciju i domaćinstvo Grada Pariza i Francuske za vrijeme Olimpijskih igara 
naglasivši važnost održavanja i unaprjeđenja saradnje između Bosne i Hercegovine 
i Francuske. “Za nas je bilo posebno iskustvo nastupati na Olimpijskim igrama u 
Parizu. Ovaj prijem je dodatna potvrda da naš trud nije prošao nezapaženo,” istakao 
je prof. dr Milanko Mučibabić, potpredsjednik OK BiH. Više na linku OVDJE.

PRIJEM ZA OLIMPIJSKI I PARAOLIMPIJSKI TIM U AMBASADI FRANCUSKE 
U BOSNI I HERCEGOVINI

OLIMPIJSKI KOMITET BOSNE I HERCEGOVINE POKRENUO KAMPANJU ZA 
POMOĆ UGROŽENIMA U POPLAVAMA

Olimpijski komitet Bosne i Hercegovine pozvao je sve 
odgovorne građane i institucije da se uključe u humanitarnu 
kampanju s ciljem pružanja pomoći osobama pogođenim 
nedavnim poplavama u Jablanici, Kiseljaku, Kreševu, Konjicu 
i Fojnici. 

Ove prirodne nepogode prouzrokovale su velike štete i 
ostavile mnoge porodice bez osnovnih sredstava za život.

Kao društveno odgovorna nevladina organizacija, Olimpijski 
komitet BiH donirao je 3.000,00 KM iz svog budžeta za pomoć 
najugroženijim stanovnicima.

https://okbih.ba/bs/novosti/prijem-za-olimpijski-i-paraolimpijski-tim-u-ambasadi-francuske-u-bosni-i-hercegovini/2524

AMEL TUKA PONOVO IZABRAN ZA PREDSJEDNIKA KOMISIJE OLIMPIJACA 
OK BIH ZA MANDATNI PERIOD 2024 - 2028

Konstituirajuća sjednica Komisije olimpijaca – 
sportista Olimpijskog komiteta Bosne i Hercegovine, 
održana je početkom oktobra mjeseca. Na sjednici 
je za predsjednika Komisije za mandatni period 
2024 – 2028 izabran najbolji bosanskohercegovački 
atletičar Amel Tuka. Za potpredsjednicu je izabrana 
bh. plivačica Lana Pudar, dok je funkcija generalnog 
sekretara povjerena skijašici Elvedini Muzaferiji. 
Također, za predstavnike Komisije olimpijaca OK 
BiH u Generalnoj skupštini OK BiH imenovani su 
Mesud Pezer i Tanja Karišik.

Članovi Komisije su pohvalili rad prethodnog saziva 
(2020-2024), predvođenog Amelom Tukom, koji je 
u 2023. godini organizovao prvi Forum sportista OK 
BiH okupivši vrhunske sportiste BiH. Forum sportista 
OK BiH je prvi događaj ovog tipa koji je okupio 
bivše, sadašnje i buduće vrhunske sportiste BiH, 
koji su ovu priliku iskoristili za edukaciju, razmjenu 

informacija i iskustava, uz mnoštvo sadržaja koje su prezentirali eminentni sportski radnici 
u BiH, ali i djelatnici MOK-a. Komisija sportista je također učestvovala u kreiranju zaključaka 
„Okruglog stola OK BiH“ koji se odnose na sistemsko finansiranje vrhunskog sporta u Bosni 
i Hercegovini. Pokrenuli su i video kampanju snimivši 12 video poruka te učestvovali na TV 
emisijama na kojima su ukazivali na probleme finansiranja vrhunskog sporta BiH, a koje su 
upućene ka donosiocima zakonodavnih odluka i budžeta na svim nivoima vlasti BiH.

Komisiju olimpijaca-sportista Olimpijskog komiteta BiH čine sljedeći sportisti koji su 
učestvovali na posljednje dvije edicije ljetnih i zimskih Olimpijskih igara u skladu sa 
pravilima MOK-a, a to su: Amel Tuka, Mesud Pezer, Nedžad Husić, Larisa Cerić, Lana Pudar, 
Emir Muratović, Tatjana Đekanović, Aleksandra Samardžić, Jovan Lekić, Elvedina Muzaferija, 
Emir Lokmić, Esma Alić, Strahinja Erić, Sanja Kusmuk, Mirza Nikolajev, Mladen Plakalović i 
Tanja Karišik Košarac. Više na OVOM LINKU.

https://okbih.ba/bs/novosti/amel-tuka-ponovo-izabran-za-predsjednika-komisije-olimpijaca-ok-bih-za-mandatni-period-2024-2028/2528

KAKO DO OLIMPIJSKE MEDALJE....!?

U prostorijama Olimpijskog komiteta BiH održana je promocija knjige „Evaluacija 
olimpijskog sportskog sistema Bosne i Hercegovine“ autora dr Izeta Rađe, dr Dejane 
Planinčić i dr Saida Fazlagića. 

Predstavljeno je prvo djelo u BiH koje na sveobuhvatan način evaluira olimpijske 
sportske saveze Bosne i Hercegovine u kontekstu domaćeg sportskog sistema i u 
odnosu na sportske sisteme iz regiona.

Recenzenti knjige su akademik Velimir Srića, prof. dr Zoran Milošević, akademik Almir 
Badnjević, ministar sporta i kulture Kantona Sarajevo Kenan Magoda, predsjednik 
Komisije olimpijaca OK BiH Amel Tuka i predsjednik Badminton saveza BiH Brane 
Srdić.

Studija nas uči kako prevazići status quo, koji nigdje ne vodi.

Istaživanje nam dramatično ukazuje da se svijet izvan Bosne i Hercegovine 
konstantno mijenja i djeluje po različitim normama, i da mi sve više zaostajemo. 

Studijom su dobivene naučne činjenice pretočene u preporuke, koje su nam pomogle 
da sastavimo slagalicu kako krenuti naprijed.

Istraživanje sprovedeno za potrebe knjige nudi rješenja za unaprjeđenje prakse 
u 6 osnovnih faktora koji čine okosnicu rada olimpijskih sportskih organizacija 
izdvajajući ključne indikatore performansi u cilju unaprjeđenja oblasti: humanih i 
finansijskih resursa, upravljanja, administracije, sportskih aktivnosti i marketinga.

Knjiga proširuje znanje o postojećim strukturama i praksama u bh. sportu, te 
osvjetljava potrebu za smišljenim planiranjem i implementacijom promjena koje su 
od suštinskog značaja za unaprjeđenje sportskog sistema u BiH.

Uvjereni  smo da će rezultati ove knjige i preporuke biti od koristi svima koji teže 
boljoj budućnosti sporta u Bosni i Hercegovini, a posebno ministarstvima nadležnim 
za sport, sportskim savezima, klubovima, te da će u praksi doprinijeti stvaranju 
jasnijih smjernica za buduće akcije i inicijative kako rezultati naših sportista ne bi 
bili incident, već plod osmišljenog sistema sporta.

Implementacijom preporuka iz istraživanja kreirat će se smjernice unutar sportskog 
sistema Bosne i Hercegovine, a to će omogućiti neophodne promjene koje će 
otključati potencijal i talenat naše domovine kao uspješne sportske nacije.

Recenziju ‘’Monografije’’ akademika prof. dr Velimira Sriće možete pogledati na 
OVOM LINKU.

https://www.youtube.com/watch?v=an_xdOxpRew

SPORTSKI SAVEZI BOSNE I HERCEGOVINE
ATLETSKI SAVEZ BIH USPJEŠNO ODRŽAO TEHNIČKI KURS ZA TRENERE

Od 18. do 22. septembra 2024. godine, uspješno je održan Tehnički kurs za trenere 
atletike 2024, koji je okupio veliki broj trenera iz Bosne i Hercegovine. Ovaj događaj, 
organizovan je u saradnji sa Olimpijskim komitetom BiH, Atletskim savezom BiH, te 
uz podršku Svjetske i Evropske atletike.

Kurs je pokazao važnost saradnje između Olimpijskog komiteta BiH, Atletskog 
saveza BiH, te međunarodnih partnera iz Svjetske i Evropske atletike. Takva saradnja 
omogućava trenerima da pristupe najnovijim edukacijama i znanjima, što direktno 
doprinosi jačanju sportskih klubova u Bosni i Hercegovini. Jačanje stručnosti trenera 
vodi do unaprjeđenja trenažnog procesa i boljih rezultata sportista.

Učesnici su izrazili 
zadovoljstvo kvalitetom 
predavanja i praktičnih 
radionica. Kroz ovaj kurs, 
treneri su stekli nova 
znanja koja će koristiti u 
svakodnevnom radu. OK 
BiH je već najavio planove 
za slične edukacije 
trenera i sportskih 
saveza u budućnosti, 
čime će nastaviti 
jačati sportski sektor 
u Bosni i Hercegovini, 
s ciljem kontinuiranog 
unapređenja sportskog 
sistema u BiH.

OK BIH I BADMINTON SAVEZ BIH POTPISALI UGOVOR ZA „TEHNIČKI KURS 
ZA TRENERE 2024“

Predsjednik OK BiH prof. dr Izet Rađo i 
predsjednik Badminton saveza BiH Brane 
Srdić, potpisali su u prostorijama OK BiH 
Ugovor za realizaciju projekta „Tehnički 
kurs za trenere 2024“.

Tehnički kurs za trenere se održao u periodu  
od 17. do 20. oktobra 2024. godine pod 
rukovodstvom internacionalnih eksperata. 
Projekat je imao za cilj da trenerima iz BiH 
ponudi edukaciju u skladu sa standardima 
Internacionalne badminton federacije.

Amila Tepić, Milica Kos, Dušica Klopić, Dario Milačak, Davor Gelineo, Goran Gliha,Damir 
Topalović, Nikola Paponja, Ivan Kvesić, Miroslav Kočić, Dragan Tomić, Damjan 
Kondić, Zlatko Budimlić, Amar Šaban i Saša Klopić su sada treneri sa certifikatom 
BWF Level 1. Za nastavak razvoja badmintona u Bosni i Hercegovini je važno, da će 
svoje novostečeno znanje od sada prenositi certifikovani badminton treneri na sve 
one koji budu željeli unaprijediti svoje poznavanje tehnike i taktike badmintona. 

“Badminton Savez BiH zahvaljuje sjajnim tutorima Maji Kersnik i Lidiji Petrinović, svim 
učesnicima kursa za tehničke trenere koji su svojim pristupom prema obavezama i 
odnosom prema radu zaslužili sve pohvale, Međunarodnom olimpijskom komitetu, 
Olimpijskom komitetu BiH, Svjetskoj badminton federaciji, Fakultetu fizičkog 
vaspitanja i sporta Univerziteta u Banja Luci i hotelu Tanja na izuzetnoj podršci i 
saradnji u uspješnoj realizaciji ovog izuzetno značajnog projekta za razvoj badmintona 
u Bosni i Hercegovini. Posebno želimo zahvaliti Eleni Kužet i Ivoru Zekanu koji su kao 
saradnici dali izuzetan doprinos realizaciji ovog kursa”, saopštili su iz Badminton 
saveza Bosne i Hercegovine.

BOSNA I HERCEGOVINA DOBILA 15 NOVIH CERTIFIKOVANIH BADMINTON 
TRENERA

PODRŠKA OLIMPIJSKOG KOMITETA BIH VIZIONARSKIM IDEJAMA RAGBI 
SAVEZA BOSNE I HERCEGOVINE

Nakon posjete i održanog radnog sastanka kada 
su u Sarajevu 23.09. predstavnici Olimpijskog 
komiteta Bosne i Hercegovine ugostili predstavnike 
Ragbi saveza Bosne i Hercegovine, stigle su i prve 
aktivnosti načelno dogovorene na navedenom 
sastanku. Podsjećamo kako je prilikom posjete 
Olimpijskom komitetu BiH predstavnicima 
Saveza uručena oprema za ragbi selekcije Bosne i 
Hercegovine.

Tokom uzvratne posjete, predsjednika Olimpijskog 
komiteta Bosne i Hercegovine akademika prof. dr 
Izeta Rađu ugostili su predstavnici Ragbi saveza 
BiH, predsjednik UO Edis Šačirović, zatim doc. 
dr Mirza Oruč i gospodin Almedin Buljubašić. Na 
sastanku koji je održan u prostorijama Ragbi saveza 
BiH razgovaralo se o velikom broju interesantnih 

tema za unaprjeđenje ragbi sporta u 
Bosni i Hercegovini, ali i vizionarskim 
idejama novog rukovodstva Saveza.

Između Olimpijskog komiteta Bosne 
i Hercegovine i Ragbi saveza Bosne i 
Hercegovine potpisan je Sporazum o 
tehničkoj saradnji čime se uzajamni 
kapaciteti stavljaju na raspolaganje 
za dalje unaprjeđenje i promociju 
ovog sporta u Bosni i Hercegovini. 
Razgovaralo se i o projektima koji 
u bližoj budućnosti trebaju biti 
realizirani od strane Ragbi saveza 
BiH, gdje je Predsjednik OK BiH 
istakao punu opredjeljenost podršci 
Savezu, ali i ragbi sportu u Bosni i Hercegovini.

Razgovaralo se i o temi formiranja ženske državne selekcije sa informacijom koju je iznio 
gospodin Šačirović, kako je Svjetska ragbi asocijacija odobrila aktivnosti formiranja ženske 
ragbi selekcije Bosne u Hercegovine kao jedne od osam novih  državnih selekcija, te kako 
će u tom projektu imati veliku podršku krovne kuće ragbija. Ova selekcija, vizionarski su 
poručili iz rukovodstva Ragbi saveza BiH, bi mogla biti prva ekipna selekcija predstavnik 
naše zemlje i to na OI koje će 2032. godine biti održane u Australiji. 

Nakon duela kadetskih selekcija Bosne i Hercegovine i Crne Gore, odigran je i susret A 
timova. Utakmica je započela minutom šutnje povodom nedavno preminulog Albina Kapića 
i svih žrtava nevremena koje je zadesilo dijelove Bosne i Hercegovine. Ljubitelji ragbija su na 
Kamberovića polju vidjeli zanimljivu utakmicu konferencijske skupine u okviru Evropskog 
šampionata. Pobjedu su u dinamičnom susretu slavili domaćini, sa konačnim rezultatom 
Bosna i Hercegovina – Crna Gora 30:20.

Više na linku OVDJE.

https://okbih.ba/bs/novosti/podrska-olimpijskog-komiteta-bih-vizionarskim-idejama-ragbi-saveza/2531

PRVENSTVO BOSNE I HERCEGOVINE U GOLFU

Ekspanzijom golfa u BiH, koja je rezultat 
kontinuiranog i predanog rada Golf 
saveza Bosne i Hercegovine i klubova 
širom zemlje, ostvareni su značajni 
rezultati u proteklom periodu.

Na održanom Prvenstvu Bosne i 
Hercegovine, juniori Golf kluba Sarajevo 
ponosno su podigli titulu državnog 
prvaka, a pridružili su im se i seniori, 
koji su također slavili osvajanje titule 
prvaka Bosne i Hercegovine. Članovi 
Golf kluba Sarajevo imali su poseban 
razlog za slavlje, budući da su njihove 
ekipe postale šampioni u svojim 
kategorijama. Osvajanje titula kod 

juniora i seniora dalo je dvostruki povod za slavlje, a ponos na ove uspjehe odjeknuo 
je među igračima i članovima kluba.

“Upućujemo čestitke svim igračima na ovim fantastičnim uspjesima! Također, veliko 
hvala Upravnom odboru GK Sarajevo, koji je ove godine napravio ogromne korake 
ka širenju i razvoju golfa u našem gradu. Ova godina je pokazala snagu našeg kluba, 
a mi s ponosom gledamo u budućnost!”, izjavili su iz Golf kluba Sarajevo.

Golf savez BiH zaslužuje čestitke na uspješnoj organizaciji Državnog prvenstva, a 
posebne pohvale idu svim osvajačima medalja. Ovi rezultati predstavljaju važan korak 
ka cilju da Bosna i Hercegovina jednog dana ima svoje takmičare na Olimpijskim 
igrama u ovom prestižnom sportu.

POTPREDSJEDNIK OK BIH PROF. DR MILANKO MUČIBABIĆ, OTVORIO 
MEĐUNARODNI TURNIR U ZVORNIKU

Međunarodni turnir u Zvorniku za 
pionire i kadete “Trofej Zvornika”, održan 
je tokom vikenda u Gradu Zvorniku uz 
učešće oko 600 takmičara iz 8 zemalja, 
što ga čini jednim od najmasovnijih 
turnira ovog tipa u Bosni i Hercegovini.

Turnir je otvorio potpredsjednik OK 
BiH prof. dr Milanko Mučibabić, koji je 
tom prilikom pozdravio prisutne ispred 
OK BiH te poželio učesnicima uspješan 
turnir na kojem će se nadmetati u 
skladu sa sportskim i olimpijskim 
načelima. Pozdravne govore su uputili i 
predsjednik DŽS BiH Ognjen Pavlović i 
predsjednik DŽS RS Dražen Subotić.

REKREATIVNA BICIKLISTIČKA TURA U ZENICI OKUPILA PREKO 600 
UČESNIKA: VEDAD KARIĆ NAJAVLJUJE TRADICIJU

Na biciklističkoj rekreativnoj turi, koju je organizovao Biciklistički klub Rotacija-SPIN, 
prisustvovalo je blizu 600 učesnika, predvođenih bh. biciklistom, Vedadom Karićem. 
Ovaj događaj, koji je okupio najveći broj građana Zenice u okviru manifestacije Dani 
zeničkog sporta, otvorene su s ciljem promocije lokalnih klubova, istakao se kao 
jedan od najposjećenijih.

Višegodišnji izostanak biciklističkih utrka u Zenici i velik odziv na današnju 
rekreativnu vožnju dugu blizu 10 km, jasno ukazuju na potrebu i želju građana da 
ovakvi događaji postanu tradicija.

Vedad Karić, učesnik Evropskih i Mediteranskih igara, u ime organizatora BK Rotacija-
SPIN, izrazio je zadovoljstvo odzivom i ispunjenjem ciljeva ture. 

„Broj učesnika nadmašio je naša očekivanja. Drago mi je što smo uspjeli promovisati 
biciklizam i zdrav život kroz ovu turu. Posebno me raduje veliki broj djece, što mi 
daje nadu da će ovo postati dugogodišnja tradicija. Naredne godine očekujemo još 
više učesnika i bolju organizaciju“, izjavio je Karić.

Ispred Olimpijskog komiteta Bosne i Hercegovine, organizatorima Biciklističkog 
kluba Rotacija-SPIN upućujemo čestitke na izvanrednoj organizaciji događaja, uz 
poruku da su ovakve manifestacije ključne za promociju sporta i zdravog načina 
života.

Foto izvor: Klix.ba

https://www.klix.ba/sport/ostali-sportovi/vedad-karic-pokrenuo-biciklisticku-revoluciju-u-zenici-dogadjaj-okupio-blizu-600-ucesnika/240908070

PREDSJEDNIK KOMISIJE OLIMPIJACA OK BIH, AMEL TUKA NA UTRCI ‘’RACE 
FOR THE CURE’’

U Sarajevu je održana  17. utrka ‘’Race for the Cure’’, najveći sportski događaj posvećen 
promociji važnosti ženskog zdravlja u Bosni i Hercegovini. Ova manifestacija ima 
za cilj podizanje svijesti o karcinomu dojke, promociju ranog otkrivanja bolesti, te 
prikupljanja sredstava za zdravstvene usluge namijenjene ženama.

Iako je kišno vrijeme pratilo događaj, veliki broj građana Sarajeva odazvao se pozivu 
i pružio podršku ovom plemenitom cilju. Među učesnicima su bile brojne javne 
ličnosti, političari i predstavnici diplomatskog kora. Svojim prisustvom događaj su 
uveličali najbolji bh. atletičar, olimpijac i osvajač dvije svjetske medalje na 800m 
- Amel Tuka, visoki predstavnik u BiH Christian Schmidt, gradonačelnica Sarajeva 
Benjamina Karić, kao i mnogi drugi.

Ova utrka nije samo sportski događaj, već i važna platforma za podizanje svijesti 
o vitalnim pitanjima koja se tiču zdravlja žena, naglašavajući značaj zajedništva u 
borbi protiv ove opake bolesti.

Foto: Slobodna Bosna

NEDIM MAŠIĆ: NOVI GENERALNI SEKRETAR BALKANSKE FEDERACIJE 
DIZANJA TEGOVA

Na sjednici u Draču, Albanija, generalni 
sekretar Saveza dizača tegova Bosne i 
Hercegovine, Nedim Mašić, jednoglasno je 
izabran za Generalnog sekretara novoosnovane 
Balkanske federacije dizanja tegova. Ova 
pozicija predstavlja značajan korak za 
bosanskohercegovački sport i još jedan u nizu 
uspjeha na međunarodnoj sceni.

Mašić, koji je aktuelni Svjetski veteranski prvak, 
već je poznat po svom angažmanu u sportu, kao 
član Naučnog i trenerskog komiteta Svjetske 
federacije. Njegova uloga kao Predsjednika 
skupštine Alpe Adria Federacije i člana 
Upravnog odbora Mediteranske konfederacije 
dodatno osnažuje njegov doprinos razvoju i 
popularizaciji dizanja tegova.

Ovaj izbor ne samo da ukazuje na povjerenje koje su članice Balkanske federacije ukazale 
Mašiću, već i na njegovu posvećenost unaprjeđenju sporta u Bosni i Hercegovini i šire. Sa 
ovom novom pozicijom, Mašić ima priliku da doprinese razvoju sporta na Balkanu, povezujući 
zemlje regiona kroz zajedničke ciljeve i projekte.

“Čast mi je biti dio ovog važnog pokreta za naš sport. Zajedno možemo ostvariti velike 
stvari i unaprijediti dizanje tegova u čitavom regionu,” izjavio je Mašić prilikom preuzimanja 
funkcije.

Bh. veteran Nedim Mašić, generalni 
sekretar Saveza dizača tegova 
Bosne i Hercegovine, obradovao je 
BiH još jednom zlatnom medaljom, 
ovog puta na svjetskom nivou.  
 
U konkurenciji M55 Masters & Adaptive, u 
kategoriji +109 kg, zastava i himna BiH su 
se ponosno istaknule uz zlatnu medalju. 
Bosna i Hercegovina je konačno dobila 
svjetskog prvaka u olimpijskom dizanju 
tegova u kategoriji veterana.

Ispred Olimpijskog komiteta Bosne i 
Hercegovine uputili smo iskrene čestitke 
Nedimu Mašiću na osvojenoj zlatnoj 
medalji na Svjetskom prvenstvu u 
Rovaniemiju.

Sljedeće godine očekujemo da Nedim 
upotpuni svoju kolekciju i evropskim 
zlatom.

BOSNA I HERCEGOVINA IMA NOVOG VETERANSKOG PRVAKA SVIJETA U 
OLIMPIJSKOM DIZANJU TEGOVA

CHEERLEADING SAVEZ BOSNE I HERCEGOVINE

Na 8. Cheerleading kampu u Širokom 
Brijegu sudjelovalo je 107 sportašica 
i sportaša iz Širokog Brijega, Čitluka, 
Ljubuškog, Ledinca, Gruda, Vrgorca…

Djeca i mladi uzrasta od 3 do 21 godinu 
provela su vikend u Gradskoj sportskoj 
dvorani na Pecari, uvježbavajući nove 
elemente, dizanja i akrobacije koje će im 
pomoći pri sudjelovanju na natjecanjima 
u ovoj sezoni. Na kampu su sudjelovali i 

sportašice i sportaši s teškoćama u razvoju. Ovaj kamp je jedini vid obuke za cheerleading 
trenere i sportaše koji se održava u Bosni i Hercegovini. 

“Treninge na kampu vodile su uz domaću trenericu Nikolinu Čolak, trenerice iz Hrvatske 
sveučilišne cheerleading reprezentacije. Organizaciju kampa i ovog puta podržli su Mepas, 
Voda Leda, Marina d.o.o. te Grad Široki Brijeg, a iz kluba domaćina Hrvatskog cheerleading 
kluba Široki se zahvaljuju i Hrvatskom košarkaškom klubu Široki kao i Karate klubu Široki na 
pomoći pri organizaciji. Košarkaši HKK Široki su posjetili kamp što je izazvalo oduševljenje  
prisutnih. Moramo spomenuti i jednu hvale vrijednu akciju svih sudionika na kampu. Naime, 
prikupljen je veliki broj čepova od boca, te će isti biti predati udruzi za invalide koja preradom 
čepova od boca izrađuje razne predmete”, saopštili su iz Saveza.

8. CHEERLEADING KAMP 2024. ŠIROKI BRIJEG

ASIAN PACIFIC CHEER CUP INDONEZIJA I PROJEKT ‘POKRENI SE’

Hrvatski cheerleading klub Široki sudjelovao je na Asian Pacific Cheer Cup u Indoneziji. 
Sportašice ovog kluba natjecale su se u juniorskoj konkurenciji u disciplini duo freestyle 
pom i all girl group stunt. U duo disciplini zauzele su peto mjesto, dok su ekipno osvojile 
brončanu medalju. Pri povratku je organiziran doček za brončane sportašice na gradskom 
kolodvoru u Širokom Brijegu. 

Cheerleading klub We Dance Gacko je u sklopu lokalne demokratije na Zapadnom Balkanu 
- ReLOaD 2, koji finansira Evropska Unija (EU), a implementira Razvojni program ujedinjenih 
nacija (UNDP) uz podršku opštine Gacko realizovao projekt ‘Pokreni se’! U sklopu projekta 
nabavljene su cheerleading uniforme i organizovana je promocija cheerleading sporta u 
opštini Gacko kroz 25 cheerleading treninga. Također organizovana je i završna manifestacija 
na kojoj su učesnici projekta prezentovali naučeno.

BIH TEAM

Doček u organizaciji Grada Sarajeva i Ministarstva kulture i sporta Kantona Sarajevo 
za Paraolimpijski tim Bosne i Hercegovine održao se ispred sarajevske Vijećnice.  
Paraolimpijski tim je na Igrama u Parizu osvojio dvije srebrene medalje: 

Ismail Barlov, sjajni 13-godišnji paraplivač iz Bosne i Hercegovine, osvojio je srebrenu 
medalju na Paraolimpijskim igrama u Parizu, takmičeći se u disciplini 50 metara 
prsno. U finalnoj utrci ostvario je rezultat od 1:02.74, a ispred njega je bio samo 
Meksikanac Arnulfo Castorena.

Reprezentacija Bosne i Hercegovine u sjedećoj odbojci osvojila je srebrenu medalju 
nakon pobjede reprezentacije Irana u finalu, još jednom potvrdivši da spada među 
najbolje ekipe na svijetu.

Prisjećajući se svečanog dočeka, Olimpijski komitet Bosne i Hercegovine još jednom 
upućuje iskrene čestitke Ismailu Barlovu i reprezentaciji BiH u sjedećoj odbojci 
na osvojenim olimpijskim medaljama, uz pohvale za izvanredna postignuća koja 
potvrđuju njihov status među najboljim na svijetu.

SARAJEVO DOČEKALO PARAOLIMPIJCE KOJI SU OSVOJILI DVIJE SREBRENE 
MEDALJE ZA BOSNU I HERCEGOVINU U PARIZU

TEA KOVAČEVIĆ OLIMPIJSKA NADA BOSNE I HERCEGOVINE

Supertalentovana bosanskohercegovačka teniserka Tea 
Kovačević (14) iz Bosanske Gradiške ostvarila je najveći uspjeh 
u svojoj dosadašnjoj karijeri, osvojivši titulu na Evropskom 
prvenstvu U-14, održanom u češkom gradu Mostu. Ova 
pobjeda potvrđuje njen status jedne od najperspektivnijih 
mladih teniserki na evropskoj sceni.

Evropsko prvenstvo, koje organizuje Tennis Europe pod 
pokroviteljstvom Međunarodne teniske federacije (ITF), 
najprestižnije je juniorsko takmičenje, a njime su prošle brojne 
zvijezde svjetskog tenisa, uključujući Novaka Đokovića, Igu 
Švjontek i Karlosa Alkaraza. Osvajanjem ovog trofeja, Tea 
se pridružila listi šampiona koji su dominirali evropskom 
juniorskom scenom.

Ovim uspjehom, Tea Kovačević je postala prva bh. teniserka 
koja je osvojila Evropsko prvenstvo u ovoj kategoriji, ponovivši 
uspjeh Damira Džumhura, koji je 2010. godine bio najbolji 
u muškoj konkurenciji U-18. Tokom ove sezone, Tea je već 
osvojila četiri U14 titule i pet naslova u U16 kategoriji. 

Nakon evropske titule Tea je osvojila i završni Masters U-16 u Monte Carlu, čime je 
potvrdila status dominantnog talenta, savladavši starije protivnice na putu do novog 
trijumfa.

U Olimpijskom komitetu BiH organizovan je prijem naše perspektivne teniserke i 
njenog trenera. Prijem su organizovali predsjednik prof. dr. Izet Rađo i podpredsjednik 
prof. dr. Milanko Mučibabić koji su istakli da budućnost djeluje svijetlo za ovu 
talentovanu teniserku, koja je na dobrom putu da ostvari velike uspjehe na svjetskoj 
teniskoj sceni. Nakon prijema, na 35. sjednici Izvršnog komiteta, donesena je odluka 
da OK BiH podrži našu mladu olimpijsku nadu - teniserku sa 15.000 KM za njene 
pripreme i nastupe.

OK BiH još jednom upućuje iskrene čestitke Tei Kovačević na osvojenim titulama.

Bosanskohercegovački džudisti ostvarili su izuzetne uspjehe na Sarajevo European Open-u održanom 
26. i 27. oktobra, osvojivši ukupno četiri medalje – jednu zlatnu, jednu srebrnu i dvije bronzane.

Prvi takmičarski dan bio je posebno zapažen zahvaljujući reprezentativki Aleksandri Samardžić, koja 
je u kategoriji do 70 kilograma osvojila zlatnu medalju. Nakon izvrsno odrađenih preliminarnih borbi, 
Samardžić je u finalu savladala srbijansku takmičarku Jovanu Čarakarević, čime je potvrdila svoju 
odličnu formu i uspjeh postignut na nedavnim Olimpijskim igrama.

U kategoriji do 90 kilograma, Božidar Vučurević je nakon tri dobijene borbe protiv predstavnika Crne 
Gore, Austrije i Srbije osvojio srebrenu medalju.

Bronzanu medalju Bosni i Hercegovini donio je Mustafa Hebib u kategoriji do 81 kilograma, 
pobijedivši predstavnike Srbije, Slovenije i Mađarske. Ovo je druga medalja za 22-godišnjeg Hebiba 
na kontinentalnom Open-u, čime je dodatno potvrdio svoj potencijal.

Bronzanu medalju donijela je Lana Bjelica, koja je u borbi za treće mjesto u kategoriji preko 78 
kilograma savladala kolegicu Saru Marić.

Bh. reprezentativac Toni Miletić je takođe nastupio u kategoriji do 90kg, gdje je u “Golden score-u” 
zaustavljen u borbi za bronzanu medalju.

OK BiH upućuje iskrene čestitke osvajačima medalja, trenerima i Džudo savezu BiH na postignutim 
rezultatima, kao i uspješnoj organizaciji još jednog međunarodnog takmičenja u nizu!

TRI MEDALJE ZA BIH DŽUDISTE NA SARAJEVO EUROPEAN OPEN 2024

VELIKI USPJEH NAŠIH KARATE REPREZENTATIVACA NA SVJETSKOM 
PRVENSTVU U VENECIJI

Dva srebra i jednu bronzu donijeli su karate reprezentativci naše države do 21 godine.

Sjajni bosanskohercegovački karatisti Anes Bostandžić, Marina Kurteš i Emina Sipović 
osvojili su medalje na Svjetskom prvenstvu za juniore u Veneciji, obradovavši tako 
svoju domovinu.  Anes je osvojio srebro u kategoriji U21 +84 kilograma, pobijedivši 
predstavnike Azerbejdžana, Crne Gore i Jordana, dok je u finalu poražen od Italijana.

Marina Kurteš također je osvojila srebro u kategoriji U21 -68 kilograma. Njena pobjednička 
serija uključivala je uspjehe protiv Irske, Venecuele, Egipta i Italije, no u finalu je poražena 
od Francuskinje.

Emina Sipović donijela je bronzanu medalju u kategoriji U21 -61 kilogram, ostvarivši 
pobjede nad Holandijom, Kolumbijom i Ukrajinom, a u borbi za bronzu savladala je 
predstavnicu Australije. OK BiH upućuje iskrene čestitke našim reprezentativcima, 
trenerima i Karate Savezu na osvojenim medaljama!

BH. KARATISTI ILDA MUZUROVIĆ I MIRALEM JAŠARSPAHIĆ OSVOJILI 
BRONZE NA MEDITERANSKOM PRVENSTVU
Karate reprezentativci Bosne i Hercegovine Ilda 
Muzurović i Miralem Jašarspahić okitili su se bronzanim 
medaljama na takmičenju Mediterranean beach 
games.

Prvog takmičarskog dana na Mediterranean beach 
games, koje su održane u italijanskoj Olbiji na Sardiniji, 
Muzurović i Jašarspahić su osvojili treća mjesta u 
pojedinačnoj konkurenciji u takmičenjima Kate seniori 
i Kate seniorke.

Ovo je 30. Mediteransko prvenstvo u karateu koje je 
okupilo preko 400 takmičara iz 18 država. 

OK BiH upućuje iskrene čestitke osvajačima medalja i puno sreće u nastavku takmičenja.

Tekst i Foto: Klix.ba

https://www.klix.ba/sport/borilacki-sportovi/bh-karatisti-ilda-muzurovic-i-miralem-jasarspahic-osvojili-bronze-na-mediteranskom-prvenstvu/240921023

ODLIČNI REZULTATI KICKBOXING REPREZENTACIJE NA EVROPSKOM 
SENIORSKOM PRVЕNSTVU U ATINI

Reprezentativci Bosne i Hercegovine osvojili su 10 odličja na Evropskom seniorskom 
prvеnstvu u kickboxingu u Atini.

Predstavnici BiH su osvojili 2 srebrne i 8 bronzanih medalja.

Na EP učestvovalo je 940 takmičara iz 44 države, a boje BiH je branilo 19 takmičara.

Srebrene medalje osvojili su:

1. Jasmina Merdić u kategoriji više od 70 kg, u disciplini low kick
2. Albert Ugrinčić u kategoriji do 91 kg u diciplini low kick

Bronzane medalje osvojili su:

1. Anesa Lakača (low kick, do 70 kg)
2. Jana Đerić (low kick, do 65 kg)
3. Emina Prguda (low kick do 60 kg)
4. Sanjin Alihodžić (low kick, do 81 kg)
5. Stefan Dobrijević (low kick, do 86 kg)
6. Aleksa Brborović (kick light, do 94 kg)
7. Damjan Stanišić (K1 style, do 91 kg)
8. Tarik Okerić (light contact, do 69 kg)

Reprezentacija broji ukupno 36 članova. Selektor je Salko Zildžić, a treneri: Adnan 
Redžović, Elvedin Dubravac, Dimitrija Jovanović, Igor Grbić, Viktor Vasić, Šemso 
Šabanović, Esmir Eskić, Neđo Bratić, Dejan Dragović, Denis Marijanović, Nermin 
Bašović, Haris Čutuk, Boro Vujanović. U delegaciji su i doktor reprezentacije Mersudin 
Hadžić te sudije Boris Zec i Bojan Teletina.

Čestitke!

RUKOMETAŠI BOSNE I HERCEGOVINE POBIJEDILI GRČKU U DRAMATIČNOM 
FINIŠU KVALIFIKACIJA ZA EP

Rukometaši Bosne i Hercegovine 
ostvarili su značajnu pobjedu u drugom 
kolu kvalifikacija za Evropsko prvenstvo, 
savladavši selekciju Grčke rezultatom 
23:22. Utakmica je odigrana u Cazinu, 
a pobjeda je došla nakon velike borbe i 
dramatične završnice.

Ovo je prva pobjeda za naš tim u 
novom ciklusu kvalifikacija, kojom smo 
napredovali na drugo mjesto u grupi. Sa 
dva boda smo se izjednačili sa Grčkom, 
ali imamo bolji međusobni duel. Island 
trenutno vodi sa četiri boda, dok Gruzija 

još uvijek nema osvojenih bodova. Trijumf protiv Grčke u Cazinu mogao bi imati ključnu 
ulogu u konačnom plasmanu. Dvije najbolje selekcije iz grupe izborit će direktan 
plasman na Evropsko prvenstvo, dok će četiri najbolje trećeplasirane ekipe iz osam 
grupa takođe izboriti nastup na EURO-u.

Kvalifikacije će se nastaviti dvomečom protiv Gruzije, koji su na rasporedu u martu. 
Ova pobjeda donosi dodatnu motivaciju našim rukometašima, koji sada s optimizmom 
gledaju prema nastavku kvalifikacija. Čestitamo našim reprezentativcima, trenerima i 
Rukometnom savezu BiH, te im želimo puno uspjeha u nastavku kvalifikacija! 
Foto: Klix.ba

MALIK I ANAMARIA DONOSE MEDALJE IZ TIRANE: SREBRO I BRONZA ZA 
BOSNU I HERCEGOVINU U TAEKWONDO-U
Malik Samić i Anamaria Miličević, mladi talenti 
iz Bosne i Hercegovine, osvojili su medalje na 
Evropskom taekwondo prvenstvu za kadete koje 
je odrano u Tirani. Malik je osvojio srebro, dok je 
Anamaria zasluženo došla do bronze.

Malik Samić imao je odlične borbe tokom cijelog 
takmičenja, ostvarivši pobjede nad takmičarima 
iz Njemačke, Grčke i Rusije. U finalu se susreo sa 
predstavnikom iz Turske, koji je na kraju slavio, a 
bh. reprezentativac Malik Samić je ostavio snažan 
utisak u finalnoj borbi te osvojio srebrnu medalju.

Anamaria Miličević do bronze je stigla pobjedama 
nad takmičarkama iz Estonije, Njemačke i 
Velike Britanije. U polufinalu zaustavljena je od 
predstavnice Hrvatske, ali njeno odličje je dokaz izuzetnog talenta i borbenosti.

Ovi mladi sportisti svojim uspjesima pokazuju da Bosna i Hercegovina ima potencijal u 
borilačkim sportovima. 

Čestitamo Maliku i Anamariji na osvojenim medaljama, njihovim trenerima i Taekwondo 
savezu BiH te im želimo puno uspjeha u budućim takmičenjima!

https://www.klix.ba/sport/rukomet/rukometasi-bih-u-drami-savladali-grcku-i-osvojili-prve-bodove-u-kvalifikacijama-za-ep/241110108

BALKANSKO PRVENSTVO U HRVANJU: BH HRVAČI OSTVARILI ODLIČNE 
REZULTATE U SKOPLJU

Od 3. do 6. oktobra, Skoplje je bilo domaćin Balkanskog prvenstva u hrvanju, na 
kojem je Bosna i Hercegovina nastupila sa pet talentiranih takmičara. Ova značajna 
sportska manifestacija okupila je hrvače iz 11 zemalja, uključujući Albaniju, Rumuniju, 
Moldaviju, Kosovo, Srbiju, Hrvatsku, Bugarsku, Sloveniju, Grčku i domaćina Sjevernu 
Makedoniju. Najveći uspjeh za reprezentaciju BiH ostvario je Smajić Affan, koji 
je osvojio zlatnu medalju u kategoriji U17. U kategoriji U20, Sadikaj Kasim nas je 
obradovao sa bronzanom medaljom što je takođe odličan rezultat.

Zapažen nastup imao je Jusufović Zein, koji je osvojio četvrto mjesto u kategoriji 
U15, kao i Brkanić Hana u istoj kategoriji, te Sadikaj Jusuf u kategoriji U20. 
Reprezentativcima su podršku pružili treneri Brkanić Bajro i Sadikaj Argon.

Balkansko prvenstvo je još jednom potvrdilo važnost regionalnog okupljanja i 
takmičenja sportista. BiH je pokazala da ima talentovane hrvače koji se mogu nositi 
s najboljima u regionu, a ovi rezultati su motivacija za buduće izazove i odlične 
rezultate.

Mlade hrvače i njihove trenere su ovim povodom primili predsjednik OK BiH prof.
dr. Izet Rađo i generalni sekretar dr.sci. Said Fazlagić, te ih nagradili sportskom 
opremom koja će im predstavljati motiv za buduća dostignuća i podsjećanje na 
njihove sportske uspjehe.

PRIPREMA ZA SVJETSKI KUP: TARIK OMERAGIĆ NA DUTCH OPEN 
INVITATION CUP-U

Seniorski reprezentativac Bosne i 
Hercegovine u brzom klizanju, Tarik 
Omeragić, uspješno je nastupio na 
Dutch Open Invitation Cupu, održanom 
od 4 - 6. oktobra u Heerenveenu, 
Nizozemska. Ovaj događaj, kojem su 
prisustvovali takmičari iz 10 zemalja, 
uključivao je 47 učesnika, među kojima 
je bio i naš Omeragić, koji je predstavljao 
Bosnu i Hercegovinu uz podršku Saveza 
klizačkih sportova BiH i Olimpijskog 
komiteta BiH.

Tarik se natjecao u tri discipline. U 
disciplini 1500 metara završio je na 19. 
mjestu, dok je na 1000 metara zauzeo 
29. poziciju, a na 500 metara bio je 

30. Ovi rezultati su odraz njegovog trenutnog stanja i služe kao korisna osnova za 
buduće nastupe. Omeragić je izjavio da se osjeća motivisano i spremno za predstojeće 
izazove, te da će ovaj nastup poslužiti kao dragocjeno iskustvo u unaprjeđenju njegovih 
performansi.

NADIA FESTIĆ ZABILJEŽILA ZNAČAJAN REZULTAT NA ISU JUNIORSKOM 
GRAND PRIXU
Juniorska reprezentativka Bosne i Hercegovine u umjetničkom 
klizanju, Nadia Festić, ostvarila je značajan uspjeh na ISU 
Juniorskom Grand Prixu, održanom od 18. do 21. septembra 2024. u 
Ankari, Turska.

Pod stručnim vodstvom trenera Alexandra Aikena i uz podršku 
Saveza klizačkih sportova BiH, Nadia je u konkurenciji najboljih 
juniorki svijeta zauzela 32. mjesto, osvojivši 89,00 bodova. Ovaj 
rezultat predstavlja trenutno najbolji učinak u umjetničkom 
klizanju za žene iz BiH.

Festić je, na ovom prestižnom takmičenju, pokazala svoj talent i 
posvećenost, čime je dodatno osnažila poziciju Bosne i Hercegovine 
na međunarodnoj klizačkoj sceni. 

Savez klizačkih sportova BiH posebno zahvaljuje Ambasadi Bosne i 
Hercegovine u Turskoj na gostoprinstvu i podršci koju su pružili bh. 
timu tokom takmičenja. Ovakva podrška doprinijela je stvaranju 
pozitivne atmosfere i pružila dodatnu motivaciju sportistima da 
daju najbolje od sebe predstavljajući svoju zemlju.

Nadia Festić nastavlja svoju karijeru s ambicijom da postigne 
još veće uspjehe, a njen nastup na ISU Juniorskom Grand Prixu 
predstavlja samo jedan korak na putu ka ostvarenju tih ciljeva. 

LUNA JUSUFOVIĆ I NIGHT SKY ZAVRŠILI USPJEŠNU TAKMIČARSKU SEZONU
Iza Lune Jusufović i njenog konja Night Sky je 
naporna, ali i izuzetno uspješna takmičarska 
sezona. Luna, koja je trenutno najuspješnija 
sportistkinja u kategoriji djece u dresurnom 
jahanju u Bosni i Hercegovini, sezonu 2024. 
započela je osvajanjem prvog mjesta u prvom 
kolu BiH u dresurnom jahanju, a zatim i na 
Prvenstvu Grada Sarajeva.

Nakon uspješnog starta, Luna i Night Sky nastavili 
su sa sjajnim rezultatima u 6. kolu Croatia KUP-a 
u Varaždinu, gdje su osvojili prvo mjesto u A 
kategoriji i treće mjesto u L kategoriji. Tokom 
mjeseca za vrijeme priprema sa trenericom 
Emom Prokeš, u 7. kolu Croatia KUP-a osvojili su 
čak četiri prva mjesta u L i LM kategoriji. 

Po povratku u BiH, nastavili su s odličnim 
rezultatima, osvajajući dva prva mjesta u 2. kolu 
KUP-a FBiH.

Kruna sezone došla je na Državnom prvenstvu Bosne i Hercegovine održanom u 
Visokom u oktobru 2024. godine, gdje su Luna i Night Sky postali državni prvaci. 
Nakon zasluženog odmora, Luna se priprema za Balkan Championship 2025., gdje 
će nastaviti predstavljati Bosnu i Hercegovinu s ponosom i ambicijom.

 EU PROJEKTI
ODRŽANA EDUKACIJA U SKLOPU PROJEKTA OCEAN SA MALIŠANIMA 
IZ TRAVNIKA

U sklopu Prvog festivala autorskih 
pjesama za djecu “Mali raspjevani grad” 
na temu “Ekologija”, održana je prva 
radionica pratećeg, edukativnog sadržaja 
festivala.

S obzirom na to da je festival tematski i 
da je usmjeren na podizanje svijesti o 
važnosti klimatskih promjena, integrisali 
smo radionicu u sklopu EU projekta 
“OCEAN”.

Radi se o interaktivnoj radionici 
prilagođenoj djeci školskog uzrasta pod 

nazivom “Ocean- Mother Nature” koju sprovodi projekat EU Commission, Erasmus 
+ “OCEAN”, uz partnere i koordinatore EOC - European Olympic Committee, uz 
partnere IOC, ANOC, OKBIH (Olimpijski komitet Bosne i Hercegovine) i 18 zemalja 
EU u saradnji sa Centrom za kulturu općine Travnik.

Ove radionice širom #EU imaju za cilj podizanje svijesti o važnosti klimatskih 
promjena i utjecaj na čovjeka i okolinu, prilagođene djeci i mladima.

Predavač je saradnica Centra za kulturu općine Travnik i koordinatorica ovog 
projekta za BiH, doc.dr Maja Đurić.

Djeca su bila iznenađena nekim važnim spoznajama, ali ujedno i toliko maštoviti sa 
vlastitim idejama za promjenom navika i ponašanja, u cilju očuvanja životne sredine 
i prirode općenito. 

Uz moto #protectandrespect završili su ovo lijepo druženje.

SPORTS AS VALUE - SPORTSKIM VRIJEDNOSTIMA OSNAŽUJEMO 
DRUŠTVO – ZAJEDNO!

Olimpijski komitet Albanije bio je 
domaćin zajedničke akcije u sklopu 
Erasmus+ projekta Sports as Value 
koji ima za cilj integraciju pozitivnih 
vrijednosti u sportsku praksu i izgradnju 
jače zajednice kroz sport i promicanje 
EU vrijednosti, 30. septembra 2024. 
godine.

U sklopu EU projekta Sports as Value, 
zajedno sa partnerima iz Olimpijskog 
komiteta Albanije implementirali 
smo zajedničku akciju, “Sport u svim 
školama”. Misija ovog projekta je da vrati 
sportsku kulturu, koja promoviše zdrav 
i aktivan život, uz olimpijske vrijednosti 

kao dio svakodnevnog života.

Ovaj događaj doprinosi podizanju svijesti o važnosti sportskih vrijednosti i njihovom 
integrisanju, odnosno povećanju kapaciteta uključenih sudionika i podržavanju 
osjećaja saradnje i zajedništva kao temeljnih premisa za daljnje saradnje.

WOMEN4SPORT KONFERENCIJA TIRANA I PORTOROŽ
U okviru Erasmus+ projekta 
Women4Sport, koji se fokusira na 
postizanje rodne ravnopravnosti u 
vodstvu i donošenju odluka unutar 
Nacionalnih olimpijskih komiteta zemalja 
Zapadnog Balkana, 17. septembra 
održana je konferencija u Tirani, Albanija. 
Projekt se bavi strukturnim promjenama 
u upravljanju, razumijevanjem postojećih 
kulturnih barijera i podsticanjem NOK-
ova da sarađuju sa svojim savezima na 
ostvarivanju održivih promjena.

Cilj konferencije bio je promocija projekta 
i podizanje svijesti o ravnopravnosti 
polova u sportskim organizacijama, sa 
namjerom povećanja učešća žena.

Tokom konferencije govorile su žene koje 
zauzimaju visoke pozicije u sportskim 
organizacijama, a svojim dobrim 
praksama inspirisale su učesnike da 
stvaraju strukturne promjene. 

Nakon konferencije u Tirani, 15. oktobra 

održana je konferencija u Portorožu, 
Slovenija. U sklopu “Dana Olimpijskog 
komiteta Slovenije”, održan je i okrugli 
sto u okviru projekta “Women4Sport”.

Sportske organizacije imaju ključnu 
ulogu u oblikovanju sportske kulture i 
promovisanja jednakosti u sportu. Ipak, 
u mnogim ovim organizacijama, žene su 
nedovoljno zastupljene u upravljanju i 
odlučivanju. 

Partneri projekta su: 

Verlab Institut, Olimpijski komitet Albanije, Crnogorski olimpijski komitet, Hrvatski 
olimpijski odbor, Olimpijski komitet Slovenije i nevladina organizacija BRAVO BiH, 
dok je koordinator projekta Olimpijski komitet Bosne i Hercegovine.

LEJLA NJEMČEVIĆ OK BIH AMBASADOR ZA KLIMATSKE PROMJENE BH SPORTA

OK BiH projektni tim već drugu godinu marljivo 
radi sa svjetskim i europskim čelnicima na 
polju podizanja svijesti o važnosti klimatskih 
promjena, uticaja na sport i život općenito.

Niz koraka, strateških akcija smo preduzeli 
i još preduzimamo u cilju razumijevanja ove 
tematike, ali i načela koja obuhvataju: poticanje 
veće odgovornosti prema okolišu, smanjenje 
ukupnog uticaja na klimu, edukativne sesije, 
zalaganje za učinkovitost korištenja resursa 
i drugi koraci. Također, dio smo velikog 
Erasmus+ projekta “Ocean” od 21 partnera EU, 
koji se također bavi ovom tematikom. Shodno 
navedenom OK BiH je izabrao našu vrsnu 

predstavnicu, sportkistinju Lejlu Njemčević kao “Ambasadoricu za klimatske promjene 
bh sporta”. Podsjećamo Ambasadori za klimatske promjene su pojedinci, obično javne 
osobe iz različitih sfera društva, kao što su sport, umjetnost, nauka, diplomacija i sl., koji 
koriste svoj uticaj kako bi podizali svijest o problemima klimatskih promjena i poticali 
na djelovanje. UN i srodne organizacije često imenuju ambasadore kako bi dali veći glas 
klimatskim inicijativama.

Naša Lejla, koja i sama provodi najviše vremena u prirodi, sa zadovoljstvom je prihvatila 
ovu ulogu. Hvala Lejla za pomoć o širenju svijesti ovako važne životne teme. OK BiH 
nastavlja dalje djelovanje svojih strateških koraka vezanih za ovu tematiku.

OTVORENJE EVROPSKE SEDMICE SPORTA U SREBRENICI

Mali teren FK Guber i Škola fudbala za 
djevojčice i djevojke u Srebrenici bili su 
domaćini otvorenja Evropske sedmice 
sporta 2024, pod sloganom „Be Active“.

Ovaj značajan događaj započeo je 
otvaranjem četvrte škole fudbala za 
djevojčice i djevojke, čiji su partneri FK 
Guber i Asocijacija sportskih veterana i 
legendi Novog Sada. Olimpijski komitet 
Bosne i Hercegovine je već četvrtu 
godinu ponosni partner Škole fudbala za 

djevojčice i djevojke. Domaćin događaja, trenerica škole fudbala, Ljiljana Stjepanović, 
i osnivačica Škole fudbala za djevojčice i djevojke, je naglasila važnost sporta i 
olimpizma u životu mladih.

Svi prisutni istakli su kako je ova aktivnost prilika za djecu da se uključe u sportske 
aktivnosti i razvijaju olimpijske vrijednosti kroz igru i timski rad.

„Danas smo svjedočili entuzijazmu i energiji djece koja su uključena u sport, što je 
pravi odraz duha olimpizma“, istakao je prof. dr Izet Rađo.

Ministarstvo civilnih poslova Bosne i Hercegovine je od 2018. godine koordinator 
projekta.

„Veliko mi je zadovoljstvo što Bosna i Hercegovina i ove godine, u okviru projekta 
‘EU4Youth - European Week of Sport Beyond Borders in the Western Balkans’, 
aktivno sudjeluje u obilježavanju Europske sedmice sporta. Ovaj projekat ne samo da 
promovira fizičku aktivnost, već i jača vrijednosti kao što su poštovanje, prijateljstvo 
i poštenje, koje su temelj olimpijskog duha. Pozivam sve građane, bez obzira na 
godine, da se pridruže raznovrsnim sportskim događajima diljem zemlje i budu dio 
ove izuzetne inicijative.” -istakla je ministrica Dubravka Bošnjak.

Ova inicijativa ne samo da promoviše fizičku aktivnost među mladima, već i jača 
zajednicu i osnažuje prijateljstvo među gradovima. S obzirom na entuzijazam 
i podršku, očekuje se da će škola fudbala nastaviti s radom i doprinositi razvoju 
mladih sportista u regionu.

TRI PITANJA SA... 

TEOM 
Kovačević

OK BiH: Tea, još jednom iskrene čestitke 
na ostvarenim rezultatima. Koja je tvoja 
najdraža pobjeda u dosadašnjoj karijeri i 
zasto baš ta pobjeda?

TEA KOVAČEVIĆ: To bi se trebalo izdvojiti 
iz ove godine, jer je 2024. godina bila 
definitivno najbolja u dosadašnjoj 
karijeri - finale Evropskog prvenstva i prvi 
profesionalni meč protiv 670-te rangirane 
protivnice na WTA listi. 

OK BiH: S obzirom da profesionalni tenis 
uzima jako puno vremena i odricanja, šta 
voliš i čime voliš da se baviš u slobodno 
vrijeme, kada nisi vezana za teniske terene?

TEA KOVAČEVIĆ: U slobodno vrijeme volim 
da se družim sa svojom generacijom, mojim 
prijateljima iz tenisa, koji žive isti život kao 
ja, koji me razumiju i volim da učim nove 
jezike. Učim Italijanski i Španski jezik i to 
su neke od stvari koje volim da radim u 
slobodno vrijeme, pored tenisa.

OK BiH: Koji su tvoji budući planovi za 
nastavak karijere?

TEA KOVAČEVIĆ: Budući planovi za ovu 
godinu...sada pred kraj imam jedan bitan 
turnir, Američku turneju ‘’Little Mo’’, a 
kasnije se usmjeravam na Olimpijadu 2028. 
godine, koju stvarno želim da odigram i 
želim da se pojavim tamo igrajući za Bosnu 
i Hercegovinu.

OK BiH: Hvala Tea i srećno u predstojećim 
sportskim izazovima.

Pratite nas na društvenim mrežama:
(klikom na ikone)

©2024. Olimpijski komitet Bosne i Hercegovine. 
Sva prava zadržana.

www.okbih.ba

Specijalnu zahvalnost dugujemo sponzorima i partnerima OK BiH.
Klikom na logo posjetite njihove oficijelne stranice.

ZAVIRITE U DRUŠTVENE MREŽE OK BiH (klikom na sliku)

https://www.facebook.com/OKBiH/
https://www.instagram.com/olimpijski_komitet_bih/
https://okbih.ba/
https://www.youtube.com/channel/UCrPFjqel9iEJRBOKUTRNRRw
https://www.bhtelecom.ba/
https://www.coca-cola.ba/bs/home/
https://www.lutrijabih.ba/
https://number1.ba/
https://www.instagram.com/p/DAjF6ABqMRt/?utm_source=ig_web_copy_link&igsh=MzRlODBiNWFlZA==
https://www.facebook.com/share/p/18W33n2fRr/
https://www.instagram.com/p/DBlDro1Np77/?utm_source=ig_web_copy_link&igsh=MzRlODBiNWFlZA==
https://www.youtube.com/@olympiccommitteeofbosniaan1191/videos
https://okbih.ba/bs/novosti
https://www.facebook.com/share/p/156JZGTPuL/

